
چیرۆكی ئەو 
ئافرەتەی 

دوای 
گەیشتنی 

بە ئەوروپا 
دەسبەرداری 

ژیانی 
هاوسەری بوو

لە پێناو ژیانی ئەوروپا واز لە مێردەكەی دێنێ

 كەم نین ئەوانەی بەهۆی كۆچكردن بۆ ئەوروپاو دووچاری لێكهەڵوەشانەوەی خێزانەكانیان بوونە و لەمیانی ئەوەشدا 
رووبەرووی كۆمەڵێك ئاسەواری خراپی ئەو بارە تازەیە بوونە، جا دەركەوتنی ئەو كێشانە چ لەو كاتەدا بێت كە ژن و مێرد 

دەگەنە ئەوروپاو، یا ئەو وەختەی كە یەكێكیان دەگاتە ئەوروپا و ئەویتریان  لە كوردستان گیر دەخوات، هەر وەك  ئەم كێشەیەی 
كە لێرەدا دەیخەینەڕوو، كە پیاوێك بە ناوی) دیدار(، كاتێك ژنەكەی بەخۆی و هەردوو منداڵییەوە دەگاتە وڵاتێك لە وڵاتەكانی 

ئەوروپا)سوید(، دوای ماوەیەكی كەم، لە رێی پارێزەرێكییەوە داوایەكی یاسایی بۆ جیابوونەوە لەسەر مێردەكەی تۆمار دەكات.
كاتێك )دیدار( بە میزاجێكی تووند و سەر و دڵ گیراوی و تووڕەییەوە، لە هۆڵی دادگا هاتە دەرەوە، بێ پەرواو و بە  

راشكاوییەوە كێشەی خۆی و ژنەكەی باس كرد، كە لە راستیدا خۆی لە خۆیدا ئاماژەیەكە بۆ سەرنجدان لە دەركەوتەكانی 
كۆچكردن لەسەر شیرازەی خێزان و  ئەو ئاكامە نەرێیانەی كە لێیدەكەونەوە.

)دیدار( سەبارەت بە كێشەی خۆی و ژنەكەی روونیكردەوە 
و گوتی: من لەگەڵ)ش������یرین( كە ژنم بوو، هیچ كێشەیەكم 
نەبوو پێشتر، تا ئەو كاتەی نەگەیشتە ئەوروپا.. كە گەیشتە 
ئەوروپا ئیدی بە قودرەتی ق������ادر گۆڕا، نازانم چ وایلێكرد 
هێن������دە زوو بگۆڕێ و من فەرام������ۆش بكات، ژنێك خاوەنی 
دوو منداڵ بێت لە پیاوێك ئایا ژیانی ئەوروپایی هێندە بەرزو 

شرینترە لە ژیانی هاوسەرێتی لەگەڵ مێردەكەی...؟
ئەم پرسیارە  با)شیرین( وەڵامیبداتەوە، ئەگەر چاوی، بەم 
قس������انەی من كەوت  لەم گۆڤ������ارەدا. بە هەرحاڵ با تۆزێك 
بگەڕێمەوە دواوە و پاشخانێكی ژیانی هاوسەرێتیم باس بكەم، 
چەند ساڵێك بەر لە ئەمڕۆ ژیانی هاوسەرێتیم لەگەڵ)شیرین( 
پێكهێنا، دوای ئەوەی منداڵێكمان بوو،  برایەكی گەیش������تە 
وڵاتی)سوید(، پێش������تر دوو برای دیكەشی لەوێ بوون، كە 
هەردووكیشیان رەگەزنامەی)سوید( یان وەرگرتبوو، دیاربوو 
براكانی������ان چەند جارێك چرپاندبوویانە گوێی )ش������یرین( كە 
ئەویش و دایك و باوكیش������یان بۆ ئەوروپا رادەكێش������ن و ئیتر 
كەڵكەڵ������ەی ئەوروپا، ببووە خەمی هەموو دەمی)ش������یرین( 
سەرەتا هەوڵیدا منیش بخاتە سەر كەڵكەڵەی چوونە ئەوروپا 
من لەسەرەتاوە نە حەزم لێبوو بچمە، نە دەشچم ئەگەر بۆشم 
رێكبكەوێت،  مەگەر بۆ س������ەفەر و گەشت و گەڕان بێت، 

چوونە  قەیدیناكا  ئەوس������ا 
ماوەیەكی  ب������ۆ  ئەوروپ������ا 
بەخش������ە،  س������وود   كاتی 
زیانبەخ������ش نییە، بەڵام لە 
ئامانجی)شیرین(  راستیدا 
مان������ەوەی یەكجارەك������ی و 
خۆڕاهێن������ان و تێكەڵ بوون 
توان������ەوە بوو لە نێو بۆتەی 
منیش  ئەوروپایی،  ژیانی 
ئەوەم نەدەویس������ت و ئێستاو  
هەر  نامەوێت،  مردنیش  تا 
چۆنێك بێت،)ش������یرین( كە 

زان������ی نامەوێت ئێرە بەجێ بێڵم، گوت������ی قەیدیناكا، رێمبدە  
م������ن ڵەگەڵ منداڵ������ەكان دەچم و ماوەیەك ل������ەوێ دەبین و 
دەگەڕێینەوە،  با ئەوە وەكو گەشتێك بێت، تۆمەز ئەو لەگەڵ 
براكانی لەس������ەر ئەوە رێككەوتبوون كە بەو شێوازە لەگە من 
هەڵسوكەوت بكات نەبادا ببێتە شەڕ و ناخۆشی و ئاژاوەمان، 
تا رایدەكێش������نە ئەوروپا، ئەوسا ئەگەر چووم باشە نەشچووم 
داوای تەڵاق بكات،  پاش ئەوەی منداڵێكی تریش������مان بوو، 
براكانی)شیرین( هێشتا نەیانتوانیبوو، كاروباری سەفەركردنی 
بۆ مس������ۆگەر بكەن، تا ئەو كاتەی منداڵی دووەممان بووە 
یەك س������اڵان ، ئی������دی دوای دوو مانگ ، رۆژێك برایەكی 
هاتەوە كوردستان و كۆمەڵێ قسەی خۆش و بەڵێنی گەورە و 
قسەی زلی بۆ كردم و)30( وەرەقەشی دامێ و گوتی كەوا 
دوای گەیاندنی ش������یرین بۆ ئەوروپا ئەگەر هاتی بەسەردان 
ئەوە ئێمە بۆت رێكدەخەین ئەگەر نەشهاتی ئەوا هەتا شیرین 

دەگەڕێتەوە هێندێك پارەت بۆ دەنێرین تا ئەو دێتەوە.
خانوویەكی باش������ی پێبكڕە، هەر چۆنێك بێت پاش چوار 
پێن������ج رۆژان خۆ ئام������ادە كردن، هەرچی زێ������ڕی لەماڵەوە 
هەب������وو گوایە بۆ جوانی بەخ������ۆی دەكات، بردی و هەردوو 
منداڵەكەش������ی بەگەڵ خۆیدا و ب������ە فرۆكە لەگەڵ براكەی 

رۆیش������تن، تا نزیكەی)3( مانگیش هیچ هەواڵێكی نەبوو، 
تەنانەت بە تەلەفۆنیش پەیوەندی پێوە نەكردم، ئەوەندەم زانی 
)تەبلیغ( ێكم لە دادگاوە بۆ هات كە تیایدا رۆژی دادبینی 
لە كێش������ەی ژماە )000(، لە دادگا ئامادەبم، كە چوومە 
دادگا بزانم كێش������ەی چیم  هەیە، لە بەشی خامەی دادگا 
پرسیارم كرد، گوتیان خێزانەكەت لە رێگەی فڵان پارێزەرەوە 
داوای جیابوون������ەوەی ك������ردووە، چووم������ە لای پارێزەرەكە و 
ئەوی������ش گوتی: بەڵێ خێزانەكەت لە رێ������گای باڵوێزخانەوە 
بریكارێك������ی داومەتێ و داوای جیابوون������ەوە لە تۆ دەكات، 
گوتم بەهۆی چییەوە گوتی: خێزانەكەت دەڵێ ئیتر ناتوانم 

لەگەڵ پیاوەكەم بژیم و زیانم پێدەگەیەنێ.
بە هەرحاڵ من كە هیچ زیانێكم پێنەگەیاندووە، چ رەوای 
هەقە ئ������ەو داوایەی لە دژم تۆمارك������ردووە، چ زوو ژیانی 

ئەوروپا بووە هۆی گۆڕینی بیروڕای لەسەر من.
بە هەرح������اڵ رۆژی دادبینی چوومە دادگا و پارێزەرەكە 
كە لە جیاتی ژنەكەم و بەبریكارێتی ئەو داوای نووس������یبوو 
كە لێكجیابینەوە، دادگا قس������ەكانی پارێزەرەكەی تۆماركرد 
و پرس������یاریش لەمن كرا، كەچیم هەیە بیڵێم، منیش گوتم: 
هیچ������م نییە، چونكە من هیچ كێش������ەیەكم لەگەڵ ژنەكەم 
نییە و هیچ زیانێكیش������م پێ نەگەیاندووە و پێشم سەیرە كە 
دەكات،  جیابوونەوە  داوای 
وێ������ڕای  پارێزەرەك������ەش 
ئەوەی كەسوور بوو لەسەر 
ناوەڕۆكی داواكەی رووی  
ل������ە دادوەر كرد و گوتی: 
جەنابی دادوەر، بەڵام من 
س������وورم لەسەر ئەوەی كە 
بریكاردارم كە خێزانی ئەو 
پیاوەیە، دەیەوێ جیابێتەوە 
لێی و لە هەموو مافێكی  
و  دەبێت  خۆش  خۆش������ی 
نایەوێ������ت، م������ادام زیانی 
پێدەگەیەنێ ئەو دەس������ت لە هەموو شتێكی بەردەدات تەنیا 
ئ������ەم مێردە خراپەی ل������ە كۆڵ بێتەوە، ب������ە كورتی ئەو ژنە 
ئ������ەم پیاوەی ناوێ پێی ناڕازییەو ت������ەواو، ئیدی نازانم ئەو 
بۆچی بە زۆر پابەندی ژیانی هاوس������ەرێتی  ئەو دەكات كە 

بریكاردارم)شیرین(نایەوێ..
كاتێك پارێزەرەكە ئەوەی گوت: منیش بەرەوڕووی دادگا 
وەس������تام و گوتم: كوڕە ئەگەر ئ������ەو منی نایەوێت ئەمنیش 
سەد جاران ئەوم ناوێت و دەبڕۆ ئەوە تەقڵاقم دا و لە جیاتی 
جارێك سەد جاران تەڵاقم لێی كەوتبێت، كە من ئەوەم گوت: 
پارێزەرەكە لە خۆشیان شاگەش������كەبوو، یەكسەر بەدادوەری 
گوت: جەنابی دادوەر داوا دەكەم تەڵاقەكەی پەسەند بكەی 

و بنووسرێت.
ئیدی دادوەریش پەس������ەندی تەڵاقەكەی كرد و هەرچی 
مافیش هەبوو، لە هەمووی خۆش������بوو، كۆتایی بە ژیانی 
هاوس������ەرێتیمان هات، ئا ئەوە بوو سەربووردەی من لەگەڵ 
ژنێك كە منی كردە قوربانی ژیانی ئەوروپا و هاشو هوشی 
خۆشی ئەوێ، كاكە ئەو سەفەركردن و كۆچ كردنە دەردێكی 
گەل������ەك گرانە بەڵام ئەم خەڵكە تەنیا لایەنە خۆش������ەكانی 

دەبینن لایەنە ناخۆشەكانی پشتگوێ دەخەن.

 من رێگەم نەدا براكانی 
رایكێشن و بیبەن بۆ 
ئەوروپا بەڵام ئەو 
گوتی تەنیا رێگەم بدە 
بۆ گەشتكردن لەگەڵ 
منداڵەكان بچم و دواتر 
دەگەرێمەوە

هیچ گرفتێكمان نەبوو 
بەڵام كە گەیشتە 
ئەوروپا گۆڕاو بە تەواوی  
فەرامۆشی كردم

راشــــكـــاوی
هۆكارێك بۆ دوورخستنەوەی دڵپیسی و 

بەدگومانی لەنێوان ژن و مێرددا

راشكاوی سیفەتێكی جوانی مرۆڤە
لە هەر یەكێك لە ئێمە بپرس������ی ئەرێ تۆ هەڵوێس������تت لەسەر ئەوە 
چییە ئەگەر من راشكاوانە بووم لەگەڵتدا، یەكڕاست دیارە لە وەڵامدا 

دەڵێ: زۆریشم پێ خۆشە و ئەمنیش هەروا راشكاوانەم.
وەلێ كە دێتە سەر ئەرزی واقیع رەنگە بەپێچەوانەوە بكەوێتەوە.

خاتوو)ڤیان( كە مامۆس������تایە لە قوتابخانەی زانیاری سەرەتایی 
تێك������ەڵاو لەو بڕوایەدای������ە ئەگەرچی زۆربەمان حەز لە راش������كاوی 
دەكەین، بەڵام وەختێك مەسەلەكە دەگاتە ئەوەی كەتۆ كەمتەرخەمییەك 
لەكارەكەت، یا هەڵەیەك، یا نایاس������اییەك ی������ا كەموكوڕیەك دەنوێنێ 

و پێویس������ت دەكات بەڕاش������كاوی پێت بگوترێت، یان بە راش������كاوی 
پێ������ت دەگوترێت، ت������وڕە و قەڵس دەبی، كەچ������ی ئەگەر یەكێكی تر 
كەمتەرخەمی كرد و بەڕاش������كاوی پێیگوترا بە مەبەستی نەهێشتنی 
كەمتەرخەمییەك������ەی و پێی توڕە بوو، بەڕەوای نازانین لەس������ەر ئەو 
راشكاوییە توڕە ببێت... كەواتە هەر وەك مامۆستا)ڤیان(دەڵێ: چۆن 
پێمخۆشە تۆ راشكاویم لێ قبووڵ بكەی، پێویستە منیش راشكاویت 
ل������ێ قبووڵ بكەم، ئینجا ئەم س������یفەتە چەند بۆ هەر تاكێك لە ئێمە، 
ل������ە قوتابخانە، لە زانكۆ، لە دەزگا و دائیرە و فەرمانگەكان گرنگ 
وپێویستە، بۆ ژن و مێردان گرنگتر و پێویستریشە، بەڕای من یەكێ 

 كەم نین ئەو كێش������انەی كە بەهۆی نەبوونی)راشكاویی( و راشكاویبوونی ژن و مێردان، لەنێو خێزاندا 
روودەدەن.. بێ لەوە گرنگی راش������كاویبوون لە نێوان دایك و كچەكەی، باوك و كوڕەكەی، براو خوش������ك، لە 
راش������كاویی نێوان ژن و مێرد كەمتر نییە. بەڵام كە راشكاویی هێندە هۆكارێكی گرنگ وپێویست بێت بۆ 
س������ەركەوتن و دواجار بەختەوەری هەر خێزانێك، ئەدی نەبوونی ئەو راشكاویبوونە بۆچی دەگەڕێتەوە... چ 
شتێك دەبێتە هۆی نەمانی ئەو راشكاویبوونە و چیش بكەین بۆ ئەوەی بتوانین هەم لە ناو ناخی خۆمان و 

لەگەڵ خۆماندا دروستی بكەین، هەمیش لەگەڵ كەسانی تر دروستی بكەین...؟

یەك لە هۆكارەكانی 
فەشەلهێنانی ژیانی 
هاوسەری، نەبوونی 
راشكاوییە لە نێوان ژن و 
مێرددا

لە هۆیەكانی سەرنەكەوتنی ژن و مێرد لە ژیانی هاوسەریدا هۆكەی 
نەبوونی راش������كاوییە لە نێوانیاندا، بەڵام بەراس������تی دروستبوونی ئەم 
سیفەتە و پەیڕەوكردنی لە نێوان ژن وپیاودا، دەگەڕێتەوە بۆ پەروەردەی 
دروس������ت، گەر ئێمە پەروەردەكەمان، هەر لە بنەڕەتدا لەسەر بنەمای 
راس������تگۆیی و ئەمانەت نەبوو، راش������كاویی چۆن دەبێتە بەشێك لە 

رەفتارەكانمان...
خاتوو )نەرمین فایەق(یش، كە ئەویش مامۆستای هونەرەجوانەكانە، 
بڕوایەك������ی تەواوی بەوە هەیە كە ئێمە ت������ا لەگەڵ خودی خۆمان و 
لەگەڵ كەسانی دەورووبەرمان راستگۆ نەبین، راشكاو نابین، چونكە 
بەلای بەڕێزیانەوە راش������كاوبوون، واتە راستگۆیی و ئاشكراگۆیی و 
دڵسۆزی و خەمخۆری، ئینجا ئەو خەمخۆریە بۆ هەر شتێكی بەسوود 
بێت، بۆ نموونە ئەگەر مامۆس������تایەكمان  وانەگوتنەوەی بەش������تێكی 
س������ادە و بێ بایەخ زانی، گرنگ نەبوو ل������ەلای كە چەند زانیاری 
پێیە و چەند زانیاری دەگەیەنێ، گرنگ ئەوەیە كات بەس������ەر ببات 
و موچەكە وەربگرێ، بەڕاس������تی ئەو كەسە بەراشكاوی پێیبگوترێ 
تۆ كەمتەرخەمی و پێویستە خۆت چاك بكەیتەوە و بێیتە سەر باری 
راست، ئەگەر لە ماوەیەكی دیاریكراودا وای نەكرد، من كە بەڕێوەبەر 
بم، بێ دوودڵی، هەتا ئەگەر نزیكترین كەس یا هاوڕێش������م بێت سزای 
ئیداریی دەدەم، چونكە ئەو كەس������ە زیان لەخۆی و لە كەسانی تریش 
دەدات، دواج������ار زیانی هەرە گەورە بە كۆمەڵ دەكەوێت، با ئەو زیانە 

زیانێكی راستەوخۆ و مادی و ئێستایی نەبێت.
لە نێوان ژن و مێردیش ئەوە مەسەلەكە هەر زۆر گرنگ و پڕبایەخە 
بەڕای كاك)دلێر عەبدولقادر كاكە( كە یاریدەدەری پزیشكە بنەمای 
هەموو راشكاوییەك لە خێزانەوە دەست پێ دەكات بەتایبەتیش لە نێوان 

ژن ومێرددا، ئەو دەڵێ: ئەوە نزیكەی)9( ساڵێكە ژنم هێناوە.
من و هاوسەرەكەم پێشتر لەیەك 
فەرمانگ������ە بووین، كە رامان لە 
بەس������ت.  پەیوەندیمان  بوو  یەكتر 
لەس������ەرەتاوە  هاوس������ەرەكەم هەر 
گوتی: با بەڕاشكاوی پێت بڵێم 
م������ن پێچ و پەنام نییە و زۆریش 
بە اش������كاوی لەگەڵت دەدوێم و 
دەیبڕێنمەوە، پەیوەندی من لەگەڵ 
تۆ دووشت رایدەگرێ راستگۆیی 
و راشكاوی ئامانجی منیش لەو 
خێزانێكی  پێكهێنانی  پەیوەندییە 
خۆشگوزەران و پڕ لە راستگۆیی 
و راشكاوی، و دڵنیاییە.. دیارە 
منیش مرۆڤێكی وەهام دەوێت و 
خۆشم حەز بە راشكاوی دەكەم، 
ئەگەر بەرامبەرەكەشم، بەتایبەتی 
ئەگەر هاوسەری ژیانم بوو، حەز 
راشكاوانە  و  بكات  بەڕاشكاوی 
بێت لەگەڵم ئیدی ئەوە ئەوپەڕی 
دیارە  راش������كاوییە  ئەو  ئاواتمە، 
بۆ منداڵەكانی������ش دەگوازرێتەوە 
و ئەوانیش لەس������ەر ئ������ەو ریتمە 
پەرەوەردە دەبن و دەبێتە بەشێك لە 

هەڵسوكەوت و رەفتارییان.
ئەگەر زۆربەمان لەگەڵ یەك 
راشكاوانە بووین و توانیشمان لە 
ژیانی عەمەلیمان������دا وەها بین، 
ئینجا منداڵەكانیشمان لەسەر ئەو 

سیفە پەروەردە كرد و رامان هێنان، ئەوسا دەتوانین نەوەیەكی راستگۆ 
و خاوەن سیفەتێكی پڕ لە راشكاوانە بێنینە كایەوە.

وەك لە پێش������ەوە گوتمان هۆی بەش������ێكی كێشەكانمان و مانەوەیان 
و ئاڵۆزبوونی������ان، رەنگ������ە بۆ نەبوونی راش������كاوی بگەڕێتەوە، ئەوەتا 
رێكەوتی وا هەبووە، كە ژن و مێرد ش������تێكیان لەیەك شاردۆتەوە، ئەم 
شت ش������اردنەوەیە بۆتە هۆی لەدەستدانی متمانە بە یەكتری و دواتر 

تەقینەوەی كێشەكان.
ج������اری واش هەبووە چونكە س������یفەتی راش������كاوی لە نێوان ژن و 
مێردێك������دا نەبووە كێش������ەی بەدگومانی و دڵپیس������ی و پاش������انیش 
تۆمەتباركردن لە نێوانیاندا پەیدا بووە... پارێزەر)ژیان محیەدین( لەو 
بارەوە نموونەیەكی واقیعیمان بۆ دێنێتەوە و دڵێ: ئێمە كێش������ەیەكمان 
هەبوو كە تیایدا پیاوەك������ە ژنەكەی خۆی تۆمەتباركردبوو بەوەی كە 
گومانی لە ژنەكەی هەیە كە)زینا(ی كردبێ، لەراس������تیدا ئەم جۆرە 
تۆمەتباركردنانە زۆر ترس������ناكن و ئەگەر بەڵگەی سەلمێنەر لە ئارادا 
نەبن، مەسەلەكەش ئەوە بوو كەئەو ژنە لە فەرمانگەیەكدا فەرمانبەر 
ب������ووە و ی������ەك دووجار لەگەڵ یەكێ لە هاوپیش������ەكانی كە پیاو بووە 
دانیش������تووە و قسەی كردووە، ئیدی كەس������ێك لە فەرمانگەكەیان بە 
مێردەكەی گوتووە، ئەویش بێ لێكۆڵینەوە یەكسەر لێیداوە و كردووتیە 
ش������ەڕ لەگەڵ ژنەكەی، بەڵام هەڵەی ژنەكەی ئەوە بووە كە راستی 
مەسەلەكەی بەڕاشكاوی بەمێردەكەی خۆی نەگوتووە. تا ئەو كاتەی 
كە پیاوەكە داوا لەسەر ژنەكەی تۆمار دەكات و ژنەكەش ئا ئەو كاتە 
راستی مەسەلەكە بۆ دادوەر دەگێڕێتەوە بەوەی كە ئە و پیاوە پێشتر 
كێش������ەیەكی لەگەڵ ژنەكەی هەبووە و ژنەكەی زیز بووە و چۆتەوە 
ماڵە باوكی، جا ئەو مەسەلەیەی بۆ ئەم ئافرەتە باس كردووە، لەبەر 
ئەوەی ژنێكی باش و راس������تگۆیە و جێگەی متمانەیە، بۆیە داوای 
یارمەتی لێكردووە كە هەوڵبدات 
بچێتە لای ژن������ە زیز بووەكەی 
بكاتەوە.  ئاش������تیان  بێت  بەڵكو 
چونك������ە ئ������ەو پی������اوە حەزی 
نەكردووە ش������یرازەی خێزانەكەی 
كاتێكدا خۆی  ل������ە  تێكبچێت، 
هۆكاری زیزبوونی ژنەكەش������ی 

بووە و غەدری لێكردووە.
بوو،  مەسەلەكە  هەموو  ئەوە 
پێیەی  ب��ەو  دادوەر  بێگومان 
دووربین  یاسایی  كەسێكی  كە 
كە  زانیویەتی  دادپ�����ەروەرە،  و 
هۆكاری كێشەكە تەنیا لە یەك 
هەوڵی  بۆیە  ب��ووە،  نەگەیشتن 
هەردووكیانی  ئاشتكردنەوەی 

داو تیاشیدا سەركەوتوو بوو.
م����ێ����ردەك����ە  و  ژن������ەك������ە 
ئ��اش��ت ب���وون���ەوە و وازی�����ان لە 
كێشەیە  ئ����ەم  داواك���ەه���ێ���ن���ا، 
دەبینین  وردبینەوە  لێی  ئەگەر 
رووی�����داوە،  لێكحاڵینەبوونێك 
ئەگەر ئەو كەسانە بەراشكاوی 
كێشەكەیان  س��ەرچ��اوەی  باسی 
بكردایە و وەڵامی پرسیارەكانی 
كاتە  ئەو  بدابایەتەوە،  یەكتریان 
ئ�����ەوەی بەو  ن��ەدەگ��ەی��ت��ش��ت��ن��ە 
بە  ژن��ەك��ە  ل��ە  پیاوەكە  شێوەیە 

گومان بكەوێت..

پارێزەرێك: 
هەندێ جار نەبوونی 
راشكاوی دەبێتە هۆی 
دروستبوونی دڵپیسی و 
بەدگومانی لەنێوان ژن و 
مێرد

ژیانـی خــێزان 
بـــەرەو چ 
ئاقـــارێـك 
دەڕوات؟

 بەڕێوەبردنی ماڵ و رێكخستنی ئیش و كارەكانی خێزان كارێكی 
هاوبەش������ی ژن و پیاوە، گرنگە هەردوولا درك بەو بەرپرس������یارێتییە 
بك������ەن كە لە ئەس������تۆیانە و هەریەكەیان لەلای خۆیەوە بەش������ەكاری 
خۆی راپەڕێنێ،دەنا  هاوسەنگی و بێ بەرنامەیی دەكەوێتە نێوەندی 
خێ������زان، وەك چۆن ئەرك و بەرپرس������یارێتییە خێزانییەكانی ژن هەر لە 
رێكخستنی ماڵ و خواردن ئامادەكردن و بەخێوكردنی منداڵ و ..تاد، 
دیاری كراون بە هەمان ش������ێوەش ئیش و كارەكانی پیاویش بەرچاون، 
وەلێ پرسیار لێرەدا ئەوەیە كاتێك لایەنێكی هاوكێشەكە بە تایبەت پیاو 
بە ئەركی خۆی هەڵناس������تێ؟ بەرپرس������یارییەتی و كارەكانی خۆشی 

دەخاتە ئەستۆی ژنان، هەڵوێستییان چی دەبێت؟

كە پیاو بە ئەركی خۆی هەڵناستێ.... 

ئا/ بێگەرد حوسین

كۆمەڵناسێك: 
خێزان بەرپرسە لەبەرهەم 
هێنانی پیاوی ناكاراو 
تەمبەڵ

- )نەجیبە وس������وو( پێی وایە ئافرەتان لە  ژیانی هاوسەریدا 
رووبەرووی زۆر گرفت دەبنەوە  لە زۆر كارو كرداردا بە ناچاری 
پەیڕەوی هەندێ یاسای ژیانی هاوسەری دەكەن كە بە سەریاندا 
س������ەپاوە، بۆیە گوتی: هیچ كات ئاف������رەت حەز ناكات زیاد لە 
پێویس������ت ماندووبێت و هەموو ئەرك و پێداویس������تییەكانی ماڵ 
لە ئەس������تۆ بگرێت، ئەو پیاوانەی كە ت������ەواوی ئەركەكانیان بە 
نیوەچڵ������ی یاخود بەكەم������ی رادەپەڕێنن بێگوم������ان یان لەرووی 
جەس������تەوە ناتەواون یان هەر خۆیان كەس������ایەتییەكی تەمبەڵن، 
ئەگینا پیاو لەرووی جەستەو ئەقڵەوە كەم و كورتی نەبێ مانای 
چی تەواوی ئەركەكانی سەرشانی فەرامۆش بكات؟ )نەجیبە( 
گوتیش������ی: من یەكێكم ل������ەو ئافرەتانەی كە هیچ كات ئەركێك 
ناخەمە سەرش������انم كە پیاوەكەم بتوانێ ئەنجامی بدات ئافرەتیش 
كاتێك ژیانی هاوس������ەری پێك دەهێنێ چاوەڕێی ئەو كەسەیە كە 
هاوبەشی ژیانییەتی نەك خۆی بخاتە ژێرباری خەم و قورسایی 

ژیان.
- )كاڵێ حەمەدەمی������ن( ئافرەتێكە كە ماوەی چەند مانێگە 
ژیانی هاوبەش������ی گرێداوە، سەبارەت بەو پرسەدەڵێت:  سەبارەت 
بە ژیانی هاوس������ەری خۆم هیچ كات ئامادە نیم پیاوەكەم قاچ 
بخاتە سەر قاچ و منیش لە دەرەوە هیلاكی بچێژم بەڵام ئامادەم 
بە هاوبەش������ی هەندێ لە ئەرك و ماندووبوونەكانی كەم بكەمەوە 
ئەوی������ش بە مەرجێك نەبێتە هۆی������ەك وا تێبگات كە من هەموو 
بارێك قبوڵ دەكەم، باری دارایی و زرووفی ئێستا زۆر لەبارنییە 
و زۆرجار پیاوان فشارێك دروست دەكەن تا خێزانەكانیان ناچاربن 
بە هەندێ ئیش و كاری ئەوانیش هەڵبس������تن،)كاڵێ( گوتیشی 
ئەگەر دوای شووكردنم هەستم بەبوونی یەكێك لەو كێشانە كردبا 
بێگوم������ان قەبوڵم نەدەكرد ژیان������ی هەتاهەتایی لەگەڵ برەو پێ 

بدەم.
- )زوبێرە رەشید( ی تەمەن )35( ساڵ دەڵێت: نموونەم هەیە 
لە سەر ئەو باس������ەو ئافرەتێكی هاوڕێم بە دەست هاوسەرەكەیەوە 
گرفت������ار بووە، وەك������و بێوەژن وایەو هەموو ئەركێك هەر لەس������ەر 
شانی خۆیەتی، )زوبێرە( ئەوەی گەڕاندەوە بۆ پەروەردەی  خێزان 
و گوتی: ئەگ������ەر دایك یان خێزان بە گش������تی بتوانێ هەر لە 
س������ەرەتای لاوێتییەوە كوڕەكانیان وا رابهێنن كە دەبێت هەمیشە 
ل������ە بەردەم ماڵ و منداڵدا بە ئەركی خۆیان هەڵبس������تن و دوای 
ژن هێنان ئەركی زۆریان لەس������ەر شانە، هەرگیز پیاوان خۆیان لە 
ئەركەكانیان ناش������ارنەوە، من پێم وایە هیچ كەسێك  لێكدانەوەی 
ب������اش بۆ ئەو جۆرە پی������اوە تەمبەڵانە ن������اكات و ئافرەتیش حەز 
ناكات پیاوەكەی بەو ش������كڵە ژیانی لەگەڵدا بباتە سەر، ئەگەر 
ه������ەر ئافرەتێك بیر لەوە بكاتەوە گوایە پیاوەكەی بەو كردارانەی 
هاوسەرەكەی دەسەڵات لەدەست دەدات با بێگومان بێت كە ئەمە 
دوورە لە راس������تی و پیاو هەمیش������ە لە سنوری خۆیدا داناشكێ 
و هەر بەس������ەر ژندا دەتوانێ دەمڕاس������تی بكات و پێگەی لەناو 

خێزاندا بەهێزە نەك لاواز.
- بەبۆچوونی مامۆستا )خەسرەو حەسەن( نابێ پیاو كارێكی 
وا بكات كە مافە س������ەرەتایی و رەواكانی ئافرەت پێشێل بكات و 
دەڵێت: كاری ژن و پیاو دیارە خۆ ئەگەر ئافرەت توانای كاركردنی 
هەبوو یان فەرمانبەر بوو نابێ بیچەوس������ێنێتەوە، لە كۆمەڵگەی 
ئێم������ە دا ئەوە هەیە بەڵام بەو رێژە بەرچاوە نییە كە وەكو دیاردەو 
نانەوەی  ئاژاوەی زۆری لێكەوتبێتەوە، ئەگەر هەش������بێت كەمە، 
زۆرجاریش بەڕێكەوت دیتوومە كە ژن پیاوەكەی لەرووی ئەقڵەوە 
تەواو نەبووە و خۆی هەس������تاوە ب������ە بەڕێوەبردنی ماڵەكەی یان 

لەئەس������تۆ گرتنی زۆربەی ئەركەكانی خێزانەكەی،مامۆس������تا 
گوتی: هی������چ كات رێگە نادەم ژنەك������ەم كارەكانی من بەڕێوە 
ببات و خۆشم تەنیا هەندێ ئەركی سووك لەئەستۆ بگرم، راستە 
هاوبەشی ژیانمە بەڵام خۆ كۆیلە نییە، زۆركاتیش خێزان كچی 
وای وەبەرهێناوە كە هەمیش������ە رەفت������اری وەكو نێرینەیەك بێ و 
خ������ۆی بەبەرپرس������ی زۆر لە كارەكانی م������اڵ بزانێ بۆیە دوای 
شوكردنیش حەزیان لێیە كچەكەیان ببێتە كەسێكی دەسەڵات دارو 

بەرپرسی ماڵیش. 
- بەبۆچوونی )نەوژین جەلال( یش دیاری كردنی پیشەی پیاوو 
ژن مەرج نییە  بەڵكە كارابوونی خودی كەس������ێتی مرۆڤ بۆیە 
دەڵێت: زۆرجار ئافرەتی وام دیتوە دوو بەرامبەر بە هاوسەرەكەی 
دەسەڵاتی هەبووە و توانای راپەڕاندنی هەبووە، لە بەرامبەریشدا 
پیاوەك������ەی تەمبەڵ و لاواز بووە ، بۆیە بە ناچاری وای كردووە 
ژنەكەی دەسەڵاتیش بگرێتە دەست و لە زۆرشتدا پرس و رای بە 
دەست هاوسەرەكەی بووە، چونكە زانیویەتی خۆی ئەو توانایەی 
تێ������دا نییە، )نەوژین( گوتی: زۆربەی ئەو جۆرە پیاوانە لە ماڵ 
دیكتات������ۆرن و لە كاروباری دەرەوەش ئەو س������یفەتەی تەمبەڵیان 
تێدابووە، بەراس������تی لە زۆر ش������وێن هەست بە بوونی ئەو پیاوانە 
دەكرێ، ئەگەر من رازی بم هاوسەرەكەم ئەو كارانە  بكات دەبێ 
رازیش بم دەس������ەڵات لە دەست بدەم بۆیە هیچ كات قەبووڵی ئەو 

جۆرە شتە ناكەم.
- )ئەژدەر حاج������ی( پێی وابوو ئ������ەو ئافرەتانەی كە لە ژێر 
ئەو بارەدا دەناڵێنن، زۆربەیان هاوس������ەرەكانیان لەرووی تەمەنەوە 
بەساڵداچوون، و توانای زۆر شتیان نییە لە ژیانیاندا بۆ هاوسەرو 
منداڵەكانی������ان بیك������ەن و ناچارن خۆیان لە ئاس������تی ئەو كارانە 
بێدەنگ بكەن، یاخود پیاوانی گوندو لادێكان زیاتر ئەركەكانیان 
دەخەنە ئەستۆی نەك هەر ژنەكانیان بەڵكو كچەكانیشیان تووشی 
كاركردن دەكەن، )ئەژدەر( گوتی: زۆربەی ئەو ئافرەتانە كە شوویان 
كرد هەر بەردەوامن لەس������ەر ئەو گ������ورج و گۆڵیەیان كاریگەری 
خێزانیان بەسەرەوە دەمێنێ، دواتریش هاوسەرەكانیان وا رادێنن كە 
چاوەڕێی دەس������تی ژنەكانیان بن و خۆشیان بە ئیسراحەت بۆی 
دانیشن و هەست بە لێپرس������ینەوە نەكەن بێگومان  كۆمەڵگە بە 

چاوی رەخنەوە تەماشای ئەو جۆرە پیاوانە دەكات. 
)كاتێ������ك هاوس������ەنگی ل������ە كارو ئ������ەرك نەب������وو بێگومان  

خۆشەویستییش نامێنێ(
- كۆمەڵن������اس )س������ەردار ئەحم������ەد بیتوێنی( س������ەبارەت بە 
بابەتەكەمان گوتی: سروش������تی ژیان������ی پیاو و ژن دیاری كراوە 
ئەگەر هات و هاوسەنگی بەهای نەماو نەپارێزرا بێگومان رۆڵی 
خێزان سس������ت دەبێت یان پیاو توانای كاركردنی هەبێ و نەتوانێ 
ئەركەكانی سەرشانی ئەنجام بدات و بە هاوسەرەكەی رایبپەڕێنێ 
بێگومان ژیانی خێزانی هەرەس دێنێ ئەگەر هەرەسیش������ی پێ 
نەیەت هەمیش������ە تووش������ی گرفت دەبن و نەنگی دەكەوێتە ناو 
ژیانی هاوبەشیان، )سەردار( گوتیشی: ئەو جۆرە خێزانانە زیاتر 
رووبەرووی كێش������ەو گرفت دەبنەوەو لەن������او كۆمەڵ پیاوی لەو 
جۆرە نەخوازراوو كەمتەرخەمە، س������ەرچاوەی ئەو كێشانەش ئەو 
خێزانانەی������ە كە زۆر گرنگی نادەن بە تواناو هێزی كوڕەكانیان و 
بی������ر لە دوا رۆژی ژیانیان ناكەن������ەوە، ئافرەتی  باش كاتێك ئەو 
ج������ۆرە پیاوانەی پێ قەبووڵە بێگومان لەژێر كاریگەری هەندێ 
دابوونەرتی كۆمەڵ ئینجا ئەمرو ترسی خێزانیشی بەسەردا زاڵە 
بەهۆی بە شوودانی كچەكانیان بەدڵی خۆیان و بێگوێدانە حەزو 

ویستی ئەوان.

گەر ئافرەت وا تێبگات كە 
بە راپەڕاندنی ئیش و 
ئەركەكانی پیاوەكەی 
دەتوانێ دەسەڵاتی ئەو 
بگرێتە دەست، هەڵەیە

گەر یەك دەستیشم هەبێ 
رێگە نادەم ژنەكەم ئیش و 
كارەكانم راپەڕێنێ

لەپێناو سەروەت و سامانی دونیا 

ژنێك 
مێردەكەی 

خۆی 
دەكوژێت!!

پیاوێكی دەوڵەمەند و چاوو دڵ تێر
ئەو پیاوەی كە رووداوی ژیانی باس دەكەین ناوی )حاجی 
بووە،  ش��ارە  ئ��ەم  دەوڵەمەندەكانی  لە  یەكێك  نەهرۆ(یە 
بەمجۆرە  كوڕی  )ئەحمەد(ی  ب��ووە.  ئیشكەر  پیاوێكی 
باسی خۆیان دەكات و دەڵێ: باوكم ساڵانێك دەبێ ئەمری 
بە جێهێناوە. لە پاش خۆی من و سێ كچی  خ��ودای 
لە پاش بە جێما لەگەڵ ژنێكی تری، كە دوای مردنی 
دایكم هێنا بووی، باوكی باوكم پیاوێكی هەبوو بووە كە 
ئەمری خودای بە جێهێنا دوو خانوو  و سێ پارچە زەوی 
وكۆمەڵە زێڕێكی زۆری لە پاش بە جێما. لە بەر ئەوەی 
تەنها باوكم و كچێكی هەبوو، كچەكەشی لە باوكم گەورەتر 
باوكم گەنج  نەخۆشییەكی كوشندە كە هێشتا  بە   ، بوو 
كاسبییەكەی  ئیتر  دەكات  دوایی  ئەو كۆچی  كە  دەبێ 
و تەواوی موڵكەكەی بۆ باوكم بە جێ دەمینێ و دەبنە 
بە  و  دەفرۆشێتەوە  هەندێكیانی  ئەویش  ئ��ەو.  موڵكی 
پارەی موڵكەكەش خانووی باشتری  پێدەكرێ و خۆی لە 
ناو یەكێكیاندا دادەنیشێ، ئەوانی تریش بە كرێ دەدات. 
باوكم پیاوێكی كاسب و نان بدە و چاو و دڵ تێر بووە، 
بەردەوام خێرو خێراتی كردووە و یارمەتی هەژارانی داوە، 
بۆیە خەڵك زۆریان خۆشویستووە. رۆژێك كە ئێمە هێشتا 
هەر بچووك بووینە لە دەوروبەری )15( ساڵیدا بوویمە 
ناسیاوێكی باوكم نەخۆش دەكەوێت هەواڵی خراپی باری 

بە  دایكم  لەگەڵ  ئەویش  دێنن.  باوكم  بۆ  تەندروستی 
لە  س��ەردان��ی،  بچنە  بەڵكۆ  دەك���ەون  ب��ەڕێ  ئۆتۆمبێل 
رێگادا بە هۆی وەرگەڕانی ئۆتۆمبێلەكەیانەوە باوكم بە 
سەختی بریندار دەبێ ودایكیشم دەمرێت. كە دەیانگەیننە 
نەخۆشخانە ئێمەش ئاگادار دەكەنەوە، لە ناو نەخۆشخانە 
باوكم دەزانێ كە دایكم مردووە، ئیدی ئەوە زۆر كاری 
پاشان  دەك��ەوێ��ت،  قسەكردن  وات��ە  )گ��ۆ(  لە  و  تێدەكات 
بەهەر  پێكەوتووە،  زیانی  بڕبڕەی پشتی  دەردەكەوێ كە 
نەخۆشخانە  لە  مانگێك  نزیكەی  مانەوەی  دوای  حاڵ 
رەوانەی ماڵەوەی دەكەنەوە. باوكم بە گۆچانێك دەتوانێ 
بڕوات و وردە وردە دێتەوە سەرخۆی، بەڵام پزیشكەكان 
پێی دەڵێن دەبێ وریا بیت بەرنەبیتەوە و شت هەڵنەگریت 
چونكە بڕبڕەكانی پشتت زۆریان زیان پێكەوتووە، بە هەر 
ئیفلیج بوون بیت ...  لەوانەیە دووچاری  بەربوونەوەیەك 

پاش ماوەیەك دووبارە دێتەوە گۆ و قسەكردن.
هێنانی ژنێكی تر

كچەكانی  لە  یەكێ  ئەحمەد(   ( جیاتی  لە  ئەمجارە 
حاجی نەهرۆ كەناوی )نەجیبە( بوو سەربوردەی خۆیان و 
باوكیانی بۆ گێراینەوە و گوتی: دوای ساڵێك لە بەسەر 
چوونی ئەم رووداووە لەبەر ئەوەی ئێمەش منداڵ بووین، 
كە من تەمەنم تەنها )9( ساڵان بوو، خوشكەكانی ترم 
بچووكتر بوون بۆیە ناسیاوێكی باوكم پێشنیاری ئەوەی 

 كە مرۆڤ هەندێ رووداوی بەسەر دادێت، 
چی  نازانێ  خۆشی  بە  و  لێدەشێوێت  سەری 
ساڵانێك  بكات.  چارەسەر  چۆنی  و  بكات 
لەم شارەدا  دەوڵەمەند  پیاوێكی  ئەمڕۆ  لە  بەر 
ئۆتۆمبێل  دڵتەزێنی  رووداوێكی  دووچاری 
و  دەمرن  تێدا  ژنەكەی  و  منداڵێك  و  دەبێ 
بریندار دەبێ. ئەم رووداوە  خۆشی بە سەختی 
ناچاری  بە  پیاوە  ئەم  كە  ئەوەی  دەبێتە هۆی 
ژنێكی تر بهێنێ، هەم چاوێكی لە خۆی بێ و 
هەمیش بۆ ئەوەی ئاگاداری منداڵەكانی بێت. 
هەبوونییەوە،  نیعمەتی  نازو  ناو  دەكەوێتە  ژنە 
بەڵام لە جیاتی شوكرانە و ژیان بەسەر بردن لە 
ناو ئەو نازو نیعمەتەدا ، تەماح بەری چاوی 
ناهەقییەكی  و  دەخزێ  تاوان  بەرەو  و  دەگرێ 
منداڵەكانی  و  مێردەكەی  بە  بەرامبەر  زۆر 
دەكات... با بزانین دواجار چارەنووسی ئەم ژنە 

چی بەسەر دێ..

بۆ كرد كە ژنێكی تر بێنێ هەم بۆ ئەوەی ئاگای لە ئێمە 
بێ و هەمیش خزمەتی ئەو بكات و ئاگاداری ئەویش 
بوو، هەر رۆژێك،  دەستی شكا  ئێمە  لەبەر  باوكم  بێت. 
هەر ساتێك كە ئێمە بەو بێ دایكییە دەدیت دەگریا و خەم 
و خەفەتی دەخوارد، دەیگوت ژنم ناوێ بەڵام نازانم ئەو 
منداڵانە  چۆن بەخێو بكەم، كە دەچمە سەر كار دڵم هەر 
لایانە و ئەوەندەی لە توانام دابوو بێت ئەو ماوەیە بوومەتە 
دایك و باوك و هەموو كەسێك بۆیان بەڵام  هەرگیز وەكو 
دایكێكیش ناتوانم خزمەتیان بكەم، بۆیە زۆر پێویستم بە 
ژنێك هەیە، بەڵام دەشترسم غەدریان لێبكات، هەر چۆنێك 
بێت، باوكیان رازی كرد و ژنێكیان بۆ دۆزییەوە، بەڵام 
ژنەكە چەند ساڵێك  لە باوكم بچوكتر بوو، لە خێزانێكی 
لەو  و  ماڵمان  هاتە  كە  ببوو،  نەداریش گەورە  و  هەژار 
نەبوونییەوە هاتە ئەو هەبوونیە، شێت و هار بوو، سەرەتا 
ئ��ەوە هەر مانگێك  ب��ەڵام   نەبوو،  خ��راپ  ئێمە  لەگەڵ 
دووانی خایاند، ئیتر كەوتە پەڵپ و بیانوو و پێگرتنمان و 
هەر رۆژە بووختانێكی لای باوكمان پێدەكردین، باوكیشم 
گوێی  بە  باوكم  ناسیبووی،  ئەویش  و  دەناسی  ئێمەی 
نەدەكرد و بەو هیوایەی وردە وردە باش بێت و لەگەڵمان 
رابێت، هەوڵی دەدا بەخۆشی لەگەڵی بجووڵێینەوە، بەڵام 
بێ سوود بوو، ناچار رۆژێك پێی گوت ، ئەگەر لەگەڵ 
لە  فەرموو  ناگونجێی  باشە،  دەگونجێی  منداڵانە  ئەو 

و  پاڕانەوە  بە  دەستی  ئ��ەوێ، ژنە  برۆ  كوێ  هاتووی 
نوزانەوە كرد، باوكم ئەو جارەش لێی خۆش بوو.

ئەنجامدانی تاوان
كە ژنەكە ئەم هەڵوێستە دەمكوتكردنەی لە باوكم دێت، 
ئیدی لە بەرامبەر ئێمە خۆی كڕكرد، بەڵام ئەمجارە وردە 
وردە بە قسەی خۆش دەیوویست بزانێ باوكم چی هەیە 
و چی نییە، سەنەدو بەڵگەنامە رەسمییەكانی لە كوێدان، 
هەیە  ماڵی  و  موڵك  بە  پەیوەندی  هەرچی  كورتی  بە 
دەیویست بیزانێت، رۆژێك باوكم كە لە  دەرەوە دەگەڕێتەوە 
زۆر  و  دەخلیسكێ  پێی  بەردەگا  كۆسپەكەی  پێش  لە 
نێكی  بەربوونەوەیە ئێسكی  بەو  بەردەبێتەوە،  بە تووندی 
لەسەر جێگا  بەم هۆیەوە  رانی دەشكێ،  لای سەرەوەی 
دەكەوێت و پێییەكی بە تەواوی  لە كار دەكەوێت، دوای 
ئەنجامدانی نەشتەرگەری بۆی، پزیشك پێی دەڵێ دەبێ 
دوو مانگان لەسەر جێگابی و دوای سێ مانگی تریش 
كە  ماوەیەدا  لەو  ئا  ب��ڕۆی،  بە گۆپاڵ  دەتوانی  ئینجا 
باوكم، لە جێگا كەوتبوو، زڕ دایكەكەم پلانی كوشتنی 
بۆ دادەنێ، رۆژێك كە زستان دەبێ، بە باوكم دەڵێ ئاوت 
بۆ گەرم دەكەم بەڵكو خۆت بشۆی، ئەویش دەڵێ باشە، 
هەر زوو ئاوی بۆ گەرم دەكات، ئێمەش  هەردووكمان لە 
قوتابخانە دەبین، دەیباتە گەرماوەكەی ماڵەوە و غازەكە 
دەكوژێنێتەوە، كە دەیكوژێنێتەوە، دووبارە بە دزی باوكم 

س���ەرەك���ەی  دەك���ات���ەوە تا 
ب��ڕوات، غاز  غ��ازی لەبەر 
وردە وردە لە بوتڵەكە دەڕوات 
و باوكم خەریك دەبێ خۆی 
دەشوات، ئەویش دەڵێ من 
ئەو  ئ��ەو دوك��ان��ەی  دەچمە 
سابوونی  هەندێ  ب��ەرم��ان 
دێمەوە  من  تا  دێنم،  ت��ازە 
ئ����ەوەن����دەی پ��ێ��ت دەك����رێ 
هاتمەوە  ك��ە  ب��ش��ۆ،  خ��ۆت 
دەتشۆم،  تەواوەتی  بە  خۆم 
ئ���ەوی���ش دەڵ����ێ ب��اش��ە كە 
دەڕواتە دەرەوە، بە هێواشی 
دەرەوە  ل���ە  دەرگ����اك����ەی  
لەسەر دادەخ��ات و كەڵێنی 
دەرگ���اك���ەش���ی دەگ����رێ و 
پتر  دوای  دەرەوە  دەچێتە 
لە كاتژمێرێك و نیو ئینجا 
دەچێتە  ك��ە  دەگ��ەڕێ��ت��ەوە، 
دەبینێ)حاجی  گەرماوەكە 

نەهرۆ( بە بۆنی غازەكە مردووە، دێتەوە دەرەوە و وەكو پێشتر 
دەرگای لەسەر دادەخات و ئینجا دەست بە قیژەو هاوار 
كردن دەكات، خەڵك و جیران كۆ دەبنەوە تا بزانن چییە، 
دراوسێمان  حاجی عوسمانی  دەگ��ەن،  مەسەلەكە  لە  كە 

ن���زی���ك���ەی)30( ساڵ  ك��ە 
برادەری باوكم بوو، دەرگای 
ئەم  دەك��ات��ەوە،  گەرماوەكە 
دەرگا پێوەدانە زۆر سەرنجی 
رادەك���ێ���ش���ێ ب�����ەڵام لای 
هەر  نایدركێنێ،  كەسیش 
چۆنێك بێت لە نەخۆشخانە 
چۆن  و  بەچی  دەزان���درێ 
دەست  پ��ۆل��ی��س  م������ردووە، 
لێكۆڵینەوەی  ب��ە  دەك���ات 
عوسمان  ح��اج��ی  و  خ��ۆی 
داخستنەكەی  دەرگ�������ا 
دەرەوەرا  ل��ە  گ��ەرم��اوەك��ە 
پۆلیسی  ب���ە  ن��ه��ێ��ن��ی  ب���ە 
ئیدی  دەڵ���ێ،  لێكۆڵینەوە 
لێكۆڵینەوەی  ئەفسەرەكە  
خۆی بە نهێنی دەست پێ 
و سەرووی خۆشی  دەكات 
ئاگادار  م��ەس��ەل��ەك��ە  ل���ە 

دەكاتەوە.

دوای م����ان��گ����ێك
دەبێ  ب����ەردەوام  ئەحمەد 
ل����ەس����ەر گ���ێ���ڕان���ەوەی 
لای�����ەن�����ەك�����ان�����ی ت����ری 
ب��ەس��ەره��ات��ی خ��ۆی��ان و 

باوكیان و دەڵێ:
بە  باوكم  مردنی  دوای 
ژنەی  ئ��ەو  هەفتەیەك، 
پ��ڕ ك���ار و  ب��اوك��م زۆر 
ئیش بوو، من نەمدەزانی 
چی  و  دەك�������ات  چ����ی 
حاجی  ب�����ەڵام  ن���اك���ات 
بانگی  رۆژێ��ك  عوسمان 
شتێكی  هەموو  و  ك��ردم 
منیش  ت���ێ���گ���ەی���ان���دم، 
چاودێری خوشكەكانم بە 
ت��ەواوی كرد و خۆم بێ 
دەنگ كرد، ئەو ژنە، بە 
رێگەی مامەڵەی ساختە 
و تەزویر كردنەوە، لەگەڵ 
یەك دوو كەس پێكهاتبوو، خەریكی فرۆشتنی خانوو 
خەریكی  دەبینم  رۆژێ��ك  ب��وو،  باوكم  موڵكەكانی  و 
كەلوپەلەكانیەتی، گوتی  و  جلوبەرگ  كۆكردنەوەی 
تر  رۆژێكی  دوای چەند  خزمێكم  ماڵە  دەچمە  من 
دێ���م���ەوە، ه���ەر ك��ە پێی 
ن���ای���ە دەرگ�������ا، دەم����وو 
پۆلیسێك  كۆمەڵە  دەست 
بەژوورەوە  ئەفسەرێك  و 
دەستیان  تووند  و  كەوتن 
كەلەپچەیان  و  گ���رت 
كرد، كە بردیانە بنكەی 
پۆلیس و لەوێش ئەوانەی 
لە  دەس��ت��ی  نهێنی  ب��ە 
گەڵیان  تێكەڵ كردبوون، 
لەسەری  بەڵگانەی  ئەو 
ئەوەی  و  ك��ۆك��راب��وون��ەوە 
ئەو  گیرابوون  لەسەری 
هەبوون  كە  شاهیدانەی 
ئەوانە   ه��ەم��وو  ل��ەگ��ەڵ 
رووب����������ەروو ك����رای����ەوە، 
پێنەما  هیچی  ئی������دی 
و لە پ����������ڕمەی گ���ریان 
كردبوو،  چ��ی  ه��ەر  دا، 

دانی بە هەمووی نا.


